«Топырақтану» пәні 

 3 курс  , 050608 - «Экология» мамандығы, қазақ бөлімі, көктемгі семестр,  
1 -15 апталар, 3 кредит

Лабораторлық жұмыстар жүргізуге әдістемелік нүсқаулар.

Лабораторлық сабақтардың мақсаты: студенттердің топырақтау пәнінен теориялық білімдерін тереңдетіп, далалық және лабораторлық зерттеу әдістерін игерту, творчестволық ізденістерін дамыту.
«Топырақтану» курсның бағдарламасы бойынша  әр тақырыпқа арналған лабораторлық – практикалық сабақ жүргізіледі (60 сағат).
   Лабораторлық жұмыс  1. – Тақырыбы: «Топырақ түзуші және тау жыныстары» Минералдарды үлгілер бойынша зерттеу (2сағат).

Сабақтың мақсаты: Минералогия мен геология оқыту кезінде лабораториялық және далалық прпактика сабақтары жүргізіледі. Бағдарлама бойынша лабораторлық және далалық практика сабақтарында келесі міндеттердің орындалуы көзделеді: үлгілер бойынша минералдар мен тау жыныстарын зерттеу; табиғи жағыдайда әртүрлі ашылған геологиялық қабаттардың тау жыныстарын зерттеу.
Студенттерге тау жыныстары мен минералдар үлгілерін көрсетіп олардың құрылымы және қасиеттері мен таныстыру.
Тапсырмалар: Тау жыныстар және минералдар үлгілері мен танысу. Оларды сыртқы пішіні мен құрылысына қарап ажырату. Құрылысы мен химиялық құрамы бойынша тау жыныстарын жіктеу (магмалық, метаморфтық, шөгінді). 
Топырақ түзуші жыныстар және олардың жіктеуі, сыртқы пішіні бойынша анықтау.


Минералдар дегеніміз әртүрлі физика-химиялық процестер мен организмдердің тіршілігінің нәтижесінде пайда болған табиғи химиялық қосындылар, физикалық қасиеттері мен химиялық құрамы біркелкі болып келеді.

Минералдарға әртүрлі күйде кездесетін заттар жатады: қатты (кварц, далалық шпаттар, карбонаттар, фосфаттар т.б.), сүйық (су, мұнай, табиғи сынап) және газды (азот, оттегі, көміртегі қос тотығы т.б.). Минералдардың көпшілігі қатты заттар. Қазіргі кезде 2 мыңға жуық  минералдар белгілі. Топырақтану пәнінде топырақтүзуші (аналық) жыныстарын түзетін минералдар мен тау жыныстарын білу қажет.


Тау жыныстарын, сонымен қатар топырақты да құрайтын минералдардың көп тарағандары: кварцтар, далалық шпаттар, слюдалар, кальцит, каолинит, оливин, мүйіз алдамшасы, апатит т.б. Әр минерал химиялық құрамы мен физикалық қасиеттері бойынша табиғи ерекшеліктері мен сипатталады. Минералдарды ажыратудың жеңіл әдісі – сыртқы нышаны бойынша: кристалдар құрылысы, жарқылы, түсі, сызығының түсі, қаттылығы, жарылу бағыты, сынығы. Минералдардың кристалдық түрі (мысалы, тау хрусталы) немесе аморфтық (мысалы, опал). Минералдардың иондары, атомдары, молекулалары симметриялық орналасуы арқасында көп қырлы кристалдар түзеді. Осы кристалдардың бәрін 7 кристаллографиялық жүйеге біріктіреді: 1) кубты, 2) гексагоналды, 3) тригоналды, 4) кывадратты, 5) ромбты, 6) моноклинды, 7) үшклинды.

Минералдар жарқылы оның бетінің жарықты (сәулені) шағылту қабілетіне тәуелді. Жарқылдың ажыратылатын түрлері: металдық (күшті жарқыл, мысалы темірде); майлық – май жаққан затқа ұқсайды, мысалы, күкірт; шынылық – мысалы, тау хрусталы; маржан түсті, мысалы, слюда; жібек түсті, талшықты құрылысына байланысты, мысалы, гипс. Жарқылы жоқ минералдарды күнгірт деп атайды.

Минералдар түсі. Негізгі 8 түстер ажыратылады: ақ, қара, сұр, көк, жасыл, сары, қызыл, құба. Минералдарға әр түстердің қосылыстары түрлітүстібереді. Минералдардың түсі жаңа сынығында анықталады.

Минералдардың сызығының түсі. Минералдардың көбі үнтақталғанда кесек күйіндегі түсі өзгереді. Ал сызығының түсі – минералдың тұрақты қасиеті. Минералдың сызығын алу үшін оның кесегін глазирленген фарфор пластикасының бетін сызады. 
Қаттылығы деп минералдың бетін басқа затпен тырнағанда оның қарсыласуын айтады.

Әдетте қаттылықты анықтағанда бір минералдың екінші минерал бетінде сызық қалдыру қабілетін көреді. Бұл мақсатта қаттылығы өсу дәрежесіне бағытталған он сынама минералдар қатарын (шкаласын) пайдаланады: 1 – тальк, 2 – гипс, 3 – кальцит, 4 – плавикалық шпат, 5 – апатит, 6 – ортоклаз (далалық шпат), 7 – кварц, 8 – топаз, 9 – корунд, 10 – алмаз. 


Осы шкаланың минералдары қолда болмағанда қаттылықты мына тәсілдермен анықтауға болады.

Егер де минерал қағаздың бетін тырнамай жазса – оның қаттылығы 1-ге тең.


Егерде минералдың бетінде тырнақтан сызық қалса, ал өзі тырнақта із қалдырмаса, минералдың қаттылығы 2 немесе 2-ден сәл кем.


 Егер де тырнақ минералда із қалдырмаса, ал пышақтың ұшы ернін сызық сызса, минералдың қаттылығы 3.


Егер де пышақтың ұшымен минералдың бетінде сызық қалдыру үшін сәл басу қажет болса, минералдың қаттылығы 4.


Егерде пышақтың ұшымен сызық қалдыру үшін басыңқырап сызу қажет болса, минералдың қаттылығы 5, ал қатты басу керек болса, қаттылығы 6. Бұндай қаттылықты шынының кесегі де көрсетеді.


Қаттылығы 6 минералдар өздері пышақ пен шыны бетін тырнағанда із қалдырады.


Егеудің қаттылығы 7-ге тең.


Минералдардың көбінің қаттылығы 7-ге дейін болады. Қаттылығы 7-ден асатын минералдар өте сирек кездеседі.

Минералдарды қаттылығы бойынша төрт топқа бөлу ыңғайлы:

1. Жүмсақ минералдар – тырнақпен із қалдыруға немесе бұзуға болады, мысалы тальк, графит, гипс.

2. Қаттылығы орташа минералдар – бұларды тырнақпен сызғарда із қалмайды, бірақ минерал тырнақта із қалдырады, мысалы ангидрид, кальцит, халькопирит.

3. Қатты минералдар – шыны бетін тырнағанда із қалдырады, бірақ тау хрусталінде қалдыра алмайды, мысалы кварц, дала шпаттары.

4. Өте қатты минералдар – тау хрусталінің бетінде із  қалдырады, мысалы топаз, корунд, алмаз.

Жарылу бағыты – минералдың жарылғанда белгілі бір бағытта жарқылы бар тегіс жазықтық  жасау қабілеті. Жалылу бағытының келесі түрлері ажыратылады: 1) өте жетілген – минерал жұка пластинкаларға өте жеңіл ажыратылады (мысалы, слюда); 2) жетілген – минералдар соққанда (балғамен) тегіс шектелген жазықтары бар бөлшектерге бөлінеді мысалы, аз тұзы, кальцит; 3) жетілмеген – минералдардың сынықтарының беттері тегістелмеген, түзу емес, мысалы апатит. Кейбір минералдарда (мысалы, кварцта) жарылу бағыты болмайды. Оларды балғамен жарғанда бөлшектерінің беттері тегістелмеген, кыйсық болады.

Сынығы – минералдарды жарғанда кесектерінің бетінде жарылу бағыты байқалмайды. Минералдар сынығының ажыратылуы: қабыршақты, тікенді, оратынды-айналмалы, жертүстес (сынықтың бетін шаң жауып тұрған секілді, мысалы, каолинитте).

Минералдардың жиналу түрлері табиғатта былай ажыратылады: 

түйішікті (дән тәрізді) – минералдардың түйірлері 
(дәндері) бір-біріне жабысып бекіген, бірақ жеңіл ажыратылады;

тығыздалған - минералдардың түйірлері 
(дәндері) бөлек ажыратылып лупамен де көрінбейді.;

жертүстес – сыртқы пішіні бойынша бос тпыраққа ұқсас, қолмен үгітіледі;

призматәрізді – кристалдары ұзын түзу құрылысқа иіе;

радиалды-шұғлалы – кристалдары бір немесе бірнеше ортадан тараған шұғла тәрізді;

парақтәрізд;

жұқа қабатты;

қабыршақты;

қатқақты – ертінділерден жиналып қатқан сұмелек, бұршек тәрізді қатты заттар;

конкрециялар – ішінде радиалды-шұғлалы құрылысы бар шартәрізді жиналған мнералдар;

друздар – бір жерге бастарымен біріккен кристалдар жиынтығы.
Cыртқы пішіні бойынша қысқаша минералдар анықтамасы (Н.А.Смолянинов бойынша) пайдаланады. Бұған жиі кездесетін минералдардың 30 шақтысы кіреді. 

Қажетті материалдар мен құралдар:

Минералдар жиынтығы: агвит, альбит, аметист, ангидрит, анортит, апатит,биотит, виванит, галит, гематит, гидрог(тит, гипс, глауконит, тау хрусталі, доломит, каинит, карналлит, кварц, кремень, марказит, мусковит, оливин, опал, ортоклаз, пирит, мүйіз алдамшасы, сильвин, фосфорит.

Моостың қаттылық шкаласы, күңгірт фарфор пластинкасы, болаттан жасалған пышақ, шыны, тау хрусталі.

Балға және лупа.
